
26 ta’ Awissu, 1998
Imhallef:-
Onor. Vincent DeGaetano LL.D.
[I-Pulizija
versus

Emanuel Tabone

Provokazzjoni - Sokor - Konkors Formali ta’ Reati -
Ordinanza dwar I-Armi (Kap. 66)

Biex provokazzjoni tkun tista’ titqies bhala skuzanti, trid tissodisfa r-
revkwiziti kollha tal-proviso ta’ l-artikolu 227 (c). Fost dawn ir-
rekwiziti hemm i I-provokazzjoni trid tkun tali “illi fries ta’
temperament ordinarju komunement iggib l-effett li ma jkunux
kapaci li jqisu l-konsegwenzi tad-delitt”. Il-kriterju, ghalhekk,
huwa wiehed oggettiv; il-bniedem ta’ temperament ordinarju.

Is-sokor ma jistax jingieb bhala eccezzjoni kontra akkuza kriminali
hlief fil-kazijiet ikkontemplati fis-subartikoli (2) u (4) ta’ I-

artikolu 34 tal-Kodi¢i Kriminali.

Ma hemmx konkors formali ossia ideali tar-reat ta’ offiza volontarja
Suq il-persuna bi strument li jaqta" jew iniggez u r-reat ta’ min
ikollu f’idejh jew fuqu sikkina minghajr licenzja tal-Kummissarju
tal-Pulizija. N- “fatt” li jwassal ghall-ewwel reat mhux
necessarjament l-istess “fatt” li jwassal ghat-tieni reat. 1l-qofol
tat-tieni reat hu n-nuqqas ta’' licenzja tal-Kummissarju tal-
Pulizija, indipendentement minn x'uzu wiehed jaghmel minn dik
is-sikkina.

Hemm konkors formali ossia ideali tar-reat ta’ offiza fuq il-persuna bi
strument li jaqta’ jew iniggez u r-reat ta’ pussess ta’ armi tan-nar
fit-termini ta’ l-artikolu 26 (a) ta’ I-Ordinanza dwar l-Armi.

[1-Qorti:-

Rat l-imputazzjonijiet migjuba kontra Emanuel Tabone
talli Hal Qormi, f1-10 ta’ Novembru, 1996, ghall-habta ta’ xi I-
11.00 p.m. (1) dolozament, bil-hsieb 1i jogtol persuna, u ¢joe lil
Espedito Briffa minn Hal Qormi, jew li jqieghed il-hajja tieghu
f’perikolu ¢ar, wera dan il-hsieb b’atti esterni u ta bidu ghall-
esekuzzjoni ta’ dan id-delitt billi permezz ta’ strument li jaqta’ u
bil-ponta (mus), xejjer daqqa lejn il-partijiet vitali (zaqq) ta’ 1-
imsemmi Espedito Briffa, liema delitt ma giex esegwit
minhabba xi haga aéc¢identali u indipendenti mill-volonta
tieghu; (2) u aktar talli fl-istess lok, jum, hin u ¢irkostanzi,
permezz ta’ strument li jagta’ u bil-ponta (mus), ikkaguna ferita
ta’ natura gravi fuq il-perrsuna ta’ Espedito Briffa minn Hal
Qormi, u dan skond dak li ¢éertifika verbalment Dr. Jonathan
Joslyn M.D., ta’ I-Isptar San Luqa; (3) u aktar talli fl-istess lok,
jum, hin u ¢irkostanzi, waqt il-kummissjoni ta’ reat kontra 1-
persuna, kellu fil-pussess tieghu, zamm u garr arma li taqta’ u
bil-ponta (mus), minghajr licenzja mill-Kummissarju tal-
Pulizija; (4) v aktar talli fl-istess lok, jum u cirkostanzi, bil-lejl

kiser il-mistrieh tan-nies b’ghajjat jew b’mod iehor; (5) u aktar
talli fl-istess lok, jum, hin u ¢irkostanzi, ghamel hsara
volontarja fil-hanut tax-xorb Ta’ Victor Pub, sitwat fi Triq San
Bastjan, Hal Qormi, liema hsara ma te¢¢edix I-ghaxar liri Maltin
(Lm10); (6) u aktar talli huwa sar recidiv ai termini ta’ I-
artikolu 49 u l-artikkolu 50 tal-Kodi¢i Kriminali, Kap. 9, meta
huwa kien gie misjub hati u kkundannat ghal reati b’sentenzi
tal-Qorti tal-Magistrati, liema sentenzi saru definittivi; (7) u
aktar talli kiser il-provvedimenti ta’ l-artikolu 9 tal-Kap. 152
tal-Ligijiet ta’ Malta, fejn hu kien gie moghti conditional
discharge bil-kundizzjoni li ma jikkommettix reat iehor fi Zmien
sitt (6) xhur b’sentenza tal-Qorti tal-Magistrati (Awla nru.
sebgha), li hija ddatata 22 ta’ Mejju, 1996;

Rat in-nota ta’ rinviju ghall-gudizzju ta’ 1-Avukat Generali
ddatata 19 ta’ Mejju, 1997, li permezz taghha l-imsemmi
Avukat Generali waqqga’ l-akkuza originali ta’ tentattiv ta’
omic¢idju volontarju u minflok irravviza s-segwenti reati fil-
konfront ta’ l-imsemmi Emanuel Tabone:

Tentattiv ta’ offiza gravissima (artikolu 41 (1) (a) u 218,
Kap. 9);

Offiza gravi b’arma regolari inkella bi strument li jaqta’
jew iniggez (artikolu 216 (1) (a), (b), (¢), (d) u 217, Kap. 9);

Pussess ta’ sikkina minghajr licenzja tal-Kummissarju tai-
Pulizija (artikolu 13 u 19, Kap. 66);

Pussess ta’ arma regolari fil-hin ta’ l-ghemil ta’ delitt
kontra l-persuna (artikkolu 26 (a), Kap. 66);

Ksur tal-bon ordni u l-kwiet tal-pubbliku (artikolu 338
(dd), Kap. 9);

Hsara volontarja f’ammont ta’ anqas minn ghaxar liri
(artikolu 325 (d), Kap. 9);

Rec¢idiva skond l-artikoli 49 u 50 tal-Ka. 9; u

Ksur ta’ conditional dischage (artikolu 10 (1) (a), Kap.
152); '

Rat li l-imputat ta l-kunsens tieghu sabiex il-kawza tigi
dec¢iza bi pro¢edura sommarja mill-Qorti Inferjuri;

Rat is-sentenza tal-Qorti tal-Magistrati (Malta) tat-13 ta’
Frar, 1998, li permezz taghha dik iI-Qorti sabet lill-imsemmi
Emanuel Tabone hati ta’ tentattiv ta’ offiza gravi b’arma
regolari inkella bi strument li jaqta’ jew iniggez; sabitu hati
ukoll skond l-imputazzjonijiet numru tlieta, erba’, hamsa, sitta,
sebgha u tmienja kif indikati fin-nota ta’ l-Avukat Generali
aktar ’il fuq imsemmija; u kkundannatu ghall-piena komplessiva
ta’ (3) tliet snin prigunerija “bit-tnaqqis ta’ kull zmien li huwa
ghmel taht arrest preventiv in konnessjoni ma’ dan il-kaz, u
¢joé, mit-12 ta’ Novembru, 1996 sas-26 ta’ Novembru, 1996”;

Rat ir-rikors ta’ appell ta’ l-imsemmi Emanuel Tabone
minnu pprezentat fit-23 ta’ Frar, 1998, li permezz tieghu talab
ir-revoka ta’ l-imsemmija sentenza jew alternattivament ir-
riforma taghha kwantu ghall-piena;

Rat l-atti kollha tal-kawza; ikkunsidrat:

L-ewwel aggravju ta’ I-appellant hu li hu kien qieghed
jagixxi taht provokazzjoni u dan minhabba I-fatt li Espedito
Briffa kien ghadda c¢erti kummenti sarkasti¢i jew botti
b’konnotazzjonijiet u sfond politiku. L-appellant ghalhekk

jikkontendi li hu gie pprovokat li jagixxi kif agixxa. Issa,
ghalkemm huwa minnu [i Briffa ghadda certi kummenti li
setghu dejqu jew addirittura urtaw lill-appellant, b’danakollu
ma jfissirx li dak li ghamel l-appellant hu skuzabbli f’ghajnejn
il-ligi. Il-kummenti 1i ghadda Briffa b’ebda mod ma kienu
jammontaw ghal xi forma ta’ ingurja fil-konfront ta’ l-appellant
kif ravvizat. fl-artikolu 252 tal-Kodi¢i Kriminali, u
konsegwentement ma jistax jinghad li kien hemm “delitt kontra
I-persuna” fis-sens tal-paragrafu (¢) ta’ l-artikolu 230. Biex
“provokazzjonijiet” ohra jkunu jistghu jitgiesu bhala skuzanti
jridu jissodisfaw ir-rekwiziti kollha tal-proviso tal-paragrafu (¢)
ta’ l-artikolu 227. Fost dawn ir-rekwiziti hemm li I-
provokazzjoni trid tkun tali “illi f’nies ta’ temperament
ordinarju komunement iggib l-effett li ma jkunux kapaci li jqisu
l-konsegwenzi tad-delitt” (sottolinear tal-Qorti). Il-kriterju,
ghalhekk, huwa wiehed oggettiv; il-bniedem ta’ temperament
ordinarju. Din il-Qorti, bhall-Ewwel Qorti, ma tistax taccetta illi
f’pajjiz ¢ivili u demokratiku l-kummenti jew botti sarkastici
b’ton politiku jwasslu lill-bniedem ta’ temperament ordinarju,
anke jekk ta’ temperment mediterranju, li jintilef b’tali mod li
ma jkunx jista’ jirrifletti dwar il-konsegwenzi ta’ ghemilu. Jista’
jigrilu hekk il-fanatiku jew altrimenti 1-bniedem ultra-sensittiv,
izda ¢ertament mhux il-bniedem ta’ temperament ordinarju.
Wara kollox il-botti u kummenti sarkasti¢i, sakemm ma
jiddegenerawx f’reat, huma parti mill-arsenal legittimu ta’ kull
partit politiku, tan-nies tal-politika u tal-partitarji taghhom. Dak
li ghamel l-appellant kien veru, b’reazzjoni ghal dak li kien qal
Briffa, izda fi¢-cirkostanzi partikolari tal-kaz in dizamina, u
ghar-ragunijiet appena mfissra dak li ghamel l-appellant ma
kienx jibbenefika mill-iskuza tal-ligi. Ghalhekk dan l-ewwel
aggravju ged jigi respint;

Aggravju iehor ta’ l-appellant hu, bazikament, li -Ewwel
Qorti tat intepretazzjoni hazina dwar il-ligi tas-sokor. Dan I-
aggravju hu wiehed fieragh. Ghalkemm I-appellant kien ilu fil-

bar in kwistjoni jixrob, b’ebda mod ma jista’ jinghad li hu kien
fis-sakra, is-sens li ma kienx jaf x’inhu jaghmel. I1-ligi in
materja hija cara: is-sokor ma jsitax jingieb bhala eccezZjoni
kontra akkuza kriminali hlief fil-kazijiet ikkontemplati fis-
subartikoli (2) u (4) ta’ l-artikolu 34 tal-Kodi¢i Kriminali. L-
istgarrija dettaljata li l-appellant ghamel lill-pulizija dwar dak li
kien gara fil-hanut hi prova elokwenti li hu mhux biss ried
jaghmel dak li ghamel izda li f°dak il-hin kien fil-kontroll shih
tas-setghat tieghu intellettivi u volittivi. Ghalhekk dana I-
aggravju qed jigi respint;

[t-tielet aggravju ta’ l-appellant hu “dwar ir-reat tal-
pussess ta’ l-arma per se”. Hawnhekk l-appellant jesprimi ruhu
b’mod mill-aktar konfuz b’mod li hu ferm diffi¢li ghal din il-
Qorti li tifhem ezattament x’irid jghid. Jekk l-appellant qed
jghid 1i bejn ir-reat ta’ offiza volontarja fuq il-persuna bi .
strument li jaqta’ jew iniggez u r-reat ta’ min ikollu f’idejh jew
fuqu sikkina minghajr licenzja tal-Kummissarju tal-Pulizija
(artikolu 13 (1), Kap. 66) hemm konkors formali ossia ideali ta’
reati, allura l-appellant m’ghandux ragun. I1- “fatt™ 1i jwassal
ghall-ewwel reat mhux necessarjament l-istess “fatt” li jwassal
ghat-tieni reat. Il-qofol tat-tieni reat hu n-nuqqas ta’ licenzja tal-
Kummissarju tal-Pulizija, indipendentement minn x’uzu wiehed
jaghmel minn dik is-sikkina. Jekk, pero, l-appellant ged jghid li
ma setax jinstab hati tar-reat ta’ offiza fuq il-persuna bi
strument li jaqta’ jew iniggez u tar-reat ikkontemplat fl-artikolu
26 (a) tal-Kap. 66, allura ghandu ragun, galadarba l-istess arma
li kellu fuqu intuzat biex issir l-offiza fuq il-persuna, hemm
“fatt” wiehed, u l-appllant ghandu jwiegeb biss ghar-reat I-aktar
gravi;

L-appellant jilmenta ukoll 11 ma setax jinstab hati ta’
tentattiv ta’ offiza gravi u li l-provi kienu jwasslu biss ghal
offiza hafifa. Din il-Qorti ma tagbilx. L-Ewwel Qorti kellha
quddiemha provi bizzejjed li a bazi taghhom setghet legalment u

ragonevolment tasal ghall-konkluzjjoni li waslet ghaliha, u ¢joé
li kien hemm l-intenzjoni spe¢ifika li wiehed jikkaguna offiza
gravi (senjatament ferita li tippenetra wahda mill-kavitajiet tal-
gisem) u dan kemm mit-tip ta’ arma 1i giet uzata (arma
penetranti) kif ukoll mill-post fuq il-gisem ta’ Briffa fejn giet
vibrata d-daqqa;

Kwantu ghall-piena, din il-Qorti ser tirridu¢i l-piena
inflitta mill-Ewwel Qorti u dan minhabba 1i ser tillibera lill-
appellant mill-imputazzjoni li tipotizza r-reat ikkontemplat fl-
artikolu 26 (a) tal-Kap. 66;

Ghall-motivi premessi, din il-Qorti tirriforma s-sentenza
appellata billi thassarha u tirrevokaha f°dik il-parti fejn sabet lil
Emanuel Tabone hati tar-reat ikkontemplat fl-artikolu 26 (a) tal-
Kap. 66 u ghalhekk tilliberah mill-imputazzjoni li kienet
tipotizza dak ir-reat; thassarha u tirrevokaha ukoll f°dik il-parti
fejn ikkundannatu ukoll ghall-piena ta’ tliet snin prigunerija bit-
tnaqqis ta’ l-arrest preventiv mit-12 ta’ Novembru, 1996 sas-26
ta’ Novembru, 1996 u minflok dik il-piena tikkundannah ghall-
piena ta’ sentejn u xahrejn prigunerija (dejjem bit-tnaqqis ta’ I-
arrest preventiv mit-12 ta’ Novembru, 1996 sas-26 ta’
Novembru, 1996) u tikkonferma s-sentenza appellata fil-bqija.

